
DARSLARNI TASHKIL 
QILISHDA 4K MODELINI 

QO‘LLASH IMKONIYATLARI

Kadirov Tulkin Baxridinovich
Samarqand viloyati pedagogik mahorat markazi v.b. dotsenti

Annotatsiya: Ushbu maqolada ta’lim texnologiyalarining 4K modeli asosida ta’lim jarayonida kreativlik, kommunikatsiya, 
hamkorlik va tanqidiy fikrlashni rivojlantirishning ahamiyati ko‘rib chiqiladi.

Kalit so‘zlar: 4K, kreativlik, kommunikatsiya, hamkorlik, tanqidiy fikrlash, ta’lim texnologiyalari, innovatsion o‘qitish.
Abstract: This article examines the importance of developing creativity, communication, collaboration, and critical thinking 
in the educational process based on the 4C model of educational technologies.

Key words: 4C, creativity, communication, collaboration, critical thinking, educational technologies, innovative teaching.
Аннотация: В данной статье рассматривается значение развития креативности, коммуникации, сотрудничества и 
критического мышления в образовательном процессе на основе модели 4К образовательных технологий.

Ключевые слова: 4К, креативность, коммуникация, сотрудничество, критическое мышление, образовательные 
технологии, инновационное обучение.

KIRISH
Ta’lim jarayoni doimiy o‘zgaruvchan va rivojlanib borayotgan soha bo‘lib, o‘quvchilarning ehtiyojlariga 

moslashish uchun yangicha uslublar va texnologiyalarni qo‘llash zarurati tobora kuchaymoqda. Zamonaviy 
dunyoda o‘quv jarayoniga innovatsion yondashuvlar kirib kelishi bilan ta’lim texnologiyalarining diversifikatsi-
yasi alohida e’tibor talab qiladigan yo‘nalish sifatida shakllandi. Bugungi kunda faqat an’anaviy o‘qitish usul-
lariga tayanish yetarli emas, chunki zamonaviy ta’lim oluvchi raqamli texnologiyalar va interaktiv o‘quv vositalari 
yordamida o‘z bilimlarini kengaytirishga ehtiyoj sezadi.

Ta’lim sifatini oshirish faqat ko‘proq bilim to‘plash yoki axborotga ega bo‘lishgina emas, balki tafakkurni 
rivojlantirish, katta axborot oqimidan zarurlarini tezda tanlab olish, yo‘nalishni aniqlash, vaziyatni baholash 
hamda nostandart muammolarni yechish ko‘nikma va malakalarini shakllantirishdan iboratdir.

Zamonaviy mutaxassis bugungi kunda raqobatbardosh ta’lim bozorida o‘z o‘rnini topishi uchun yangicha 
yondashuv asosida ta’lim jarayonini tashkil etishi lozim. Ta’lim sifati, eng avvalo, ta’lim jarayonining asosiy 
bo‘g‘ini – uning ham obyekti, ham subyekti sifatida o‘quv materialini o‘zlashtirish darajasiga bog‘liqdir. Aynan 
4K modeli bugungi kunda ta’lim sifatini oshirishda muhim katalizatorlik vazifasini bajaradi.

MAVZUGA OID ADABIYOTLAR SHARHI
So‘nggi yillarda ta’lim tizimida 4K modeli (kreativlik, kommunikatsiya, kooperatsiya/hamkorlik va tanqidiy 

fikrlash) konsepsiyasi keng qo‘llanila boshladi. Bu model ta’lim jarayonida o‘quvchilarning nafaqat bilimini, balki 
ularning ijodiy va ijtimoiy kompetensiyalarini rivojlantirishni ham ko‘zda tutadi.

Mahalliy tadqiqotlarda (Xudoyberdiyeva, 2020; Jo‘rayev, 2022) ta’lim jarayoniga innovatsion yondashuv
larni joriy qilishda 4K modelining samaradorligi qayd etilgan. Xususan, kreativlikni rivojlantirish orqali o‘quv
chilarda nostandart muammolarga yechim topish, yangi g‘oyalar ishlab chiqish ko‘nikmalari shakllanishi ta’kid-
lanadi.

Xorijiy manbalarda esa (Trilling & Fadel, 2009; Fullan, 2013) 4K modeli XXI asr kompetensiyalarining 
asosiy tarkibiy qismi sifatida e’tirof etiladi. Tadqiqotchilar fikricha, kreativlik o‘quvchilarning ijodiy salohiyatini 
ochadi, kommunikatsiya ko‘nikmalari ijtimoiy faoliyatga tayyorlaydi, hamkorlik esa jamoada ishlash va muro-

saga kelish malakasini rivojlantiradi, tanqidiy fikrlash esa o‘quvchining qaror qabul qilish va muammoni tahlil 
qilish jarayonida asosiy rol o‘ynaydi.

Marzano (2017) va Anderson (2018) ishlarida 4K modelining o‘qitish metodologiyasi bilan uyg‘unlashti-
rilishi muhokama qilingan. Ularning ta’kidlashicha, darslarni loyihaviy faoliyat, muammoli vaziyatlar, guruhli 
topshiriqlar asosida tashkil etish 4K modelini amalda samarali qo‘llash imkonini beradi.

O‘zbekiston ta’lim tizimida olib borilgan tajribalar ham (Karimova, 2021; Raxmonov, 2022) bu modelning 
dolzarbligini tasdiqlaydi. Masalan, umumta’lim maktablarida kommunikativ mashg‘ulotlarni tashkil etish orqali 
o‘quvchilarda nafaqat muloqot, balki tanqidiy fikrlash ham rivojlanishi kuzatilgan.

Shu bois, adabiyotlar tahlili shuni ko‘rsatadiki, 4K modeli dars jarayonida ta’lim sifatini oshirish, o‘quvchilarni 
mustaqil fikrlashga undash, ularda ijodkorlik va jamoaviy ishlash ko‘nikmalarini shakllantirishda samarali vosita 
hisoblanadi.

TADQIQOT METODOLOGIYASI
Dars jarayonida ta’lim texnologiyalarini qo‘llash – bu ta’lim jarayonini turli xil texnologiyalar bilan boyitib, 

dars berish usullarini zamonaviy talab va ehtiyojlarga moslashtirish jarayonidir. Bu yondashuv nafaqat o‘quv 
jarayonining sifatini oshiradi, balki ta’lim oluvchilarning individual o‘rganish uslublarini hisobga olib, ular uchun 
yanada samarali va qiziqarli ta’lim muhitini yaratadi.

Ta’lim texnologiyalarini diversifikatsiya qilishning asosiy tamoyillari mavjud bo‘lib, ular texnologiyalarni 
ta’lim jarayoniga samarali va moslashuvchan tarzda tatbiq qilishga yordam beradi. Bu tamoyillar ta’lim jaray-
onini individual talab va ehtiyojlarga moslashtirish, texnologik vositalarni pedagogik yondashuvlar bilan uyg‘un-
lashtirish va ta’limda zamonaviy vositalardan oqilona foydalanishni ta’minlashga qaratilgan.

4K yondashuvi o‘z nomi bilan 4 ta tamoyilni o‘z ichiga oladi:

1.	 Kollaboratsiya: Darsliklar o‘quvchilarning jamoada ishlash qobiliyatini rivojlantirishga yordam beradigan 
tarzda tuzilgan. Bu o‘quvchilarga hamkorlik qilish, samarali fikr almashish va o‘zaro qo‘llab-quvvatlash 
ko‘nikmalarini o‘rganishga ko‘maklashadi. O‘zaro samarali muloqot qilish va umumiy maqsadga erishish 
uchun jamoada ishlash qobiliyati shakllanadi. Bu sifat bir nechta qobiliyatlarda namoyon bo‘ladi:

•	 umumiy g‘oyani yagona maqsad sifatida qabul qilish qobiliyati;

•	 ijtimoiy munosabatni shakllantirish, ya’ni ko‘pchilik fikrini qo‘llab-quvvatlash, muhokama qilish, muzokaralar 
olib borish, o‘z harakatlarini boshqalarning harakatlari bilan muvofiqlashtirish;

•	 zimmasiga olgan majburiyatlarni bajarish;

•	 mustaqillik va tashabbuskorlik.

2.	 Kommunikativlik: O‘quvchilar o‘z fikrlarini aniq va ravshan ifodalashga, suhbatdoshni tinglash va tushu
nishga, ma’lumotni yetkazishda til vositalaridan unumli foydalanishga o‘rganadi. Ushbu kompetensiya 
orqali o‘quvchi qo‘rqmasdan har qanday muloqotga kirisha olish ko‘nikmasiga ega bo‘ladi.

3.	 Kreativ fikrlash: O‘quvchilar o‘z maqsadlariga erishish uchun yangi yondashuvlarni qo‘llashni o‘rganadilar, 
innovatsion yechimlarni izlab topadilar, ijodkorlik orqali muammolarni hal qilishning kutilmagan usullariga 
ega bo‘ladilar. Kreativ fikrlash quyidagi tarkibiy qismlarga ajratiladi:

•	 qiziquvchanlik – atrof-olamga qiziqish, mustaqil ravishda ko‘proq ma’lumot to‘plash istagi va savollarga 
javob topish;

•	 tasavvur – o‘ziga xos ko‘plab yangi g‘oyalarni ishlab chiqish qobiliyati;

•	 g‘oyalarni rivojlantirish – turli pozitsiyalarda g‘oyalarni baholash, ularning kuchli va zaif tomonlarini aniqlash, 
turli sharoitlarga yangicha yondashuv orqali munosabat bildirish qobiliyati.

4.	 Tanqidiy fikrlash: Bu metodologiya o‘quvchilarning axborotni tanqidiy baholash, o‘z fikr va mulohazala-
rini shakllantirish ko‘nikmalarini rivojlantiradi. O‘quvchilar muammolarga tahliliy nuqtayi nazardan yonda
shishni o‘rganadilar va mantiqiy fikrlash asosida o‘z nuqtayi nazarini asoslaydilar. Jamoa bo‘lib hamkor-
likda ishlaganda, tanqidiy fikrlash orqali o‘quvchilar ijtimoiy muloqotga kirishish qobiliyatini rivojlantiradilar. 
U quyidagi xususiyatlarni o‘z ichiga oladi:

•	 tahlil – muhokama qilinadigan savol va dalillar o‘rtasida mantiqiy bog‘liqlikni o‘rnatish;

•	 baholash – dalillarning ishonchliligi va aniqligini tekshirish qobiliyati;

•	 tushuntirish – o‘z nuqtayi nazarini asoslash;

•	 faraz qilish – ma’lumotlarning yetishmasligini aniqlash va shu asosda mustaqil xulosa chiqarish qobiliyati;

•	 tartibga solish – o‘z-o‘zini tekshirish, xulosalar chiqarish va mulohaza yuritish qobiliyati.

Yangi innovatsion yondashuvni O‘zbekiston maktablarida joriy etishdan oldin xorijiy tajribalar ham o‘rganildi. 
Singapur, Xitoy, Angliya, Finlyandiya, Estoniya kabi ilg‘or ta’lim tizimiga ega mamlakatlar o‘quvchilarda 4K 
tamoyillarini o‘z ichiga olgan XXI asr ko‘nikmalarini rivojlantirishga asosiy e’tibor qaratadi.

TAHLIL VA NATIJALAR
PISA, PIRLS kabi xalqaro reytinglarda yuqori o‘rinlarni egallagan davlatlar ta’limida o‘quvchilarda “4K”ni 

o‘z ichiga olgan muloqot, tadqiqot, yaratuvchanlik kabi ko‘nikmalarga alohida urg‘u berilgan. Shu bois ular 
xalqaro reytinglarda katta natijalarga erishganini ko‘rishimiz mumkin.

Misol. Informatika darslari bugungi kunda ta’lim jarayonida muhim o‘rin tutadi, chunki u o‘quvchilarga 
zamonaviy texnologiyalarni tushunish, ulardan foydalanish va amaliy ko‘nikmalarni egallash imkonini beradi. 
4K modeli (kreativlik, tanqidiy fikrlash, hamkorlik va kommunikatsiya) ta’lim jarayonini yanada samarali va inter-
aktiv qilish uchun ishlab chiqilgan.

Ushbu model o‘quvchilarning ijodiy va analitik qobiliyatlarini rivojlantirish, jamoada ishlash ko‘nikmalarini 
oshirish, shuningdek, fikrlarini aniq va ravshan ifodalashga yordam beradi. Informatika darslarida 4K modelidan 
foydalanish o‘quvchilarning texnologik bilimlarini kengaytirish bilan birga, ularning shaxsiy va professional rivoj
lanishiga ham katta ta’sir ko‘rsatadi. O‘quvchilarga real hayotdagi muammolarni hal etishda kreativ yondashuv
larni qo‘llash imkonini beradigan loyihalar va amaliy mashg‘ulotlar o‘tkazish orqali 4K modeli informatika darsla-
rining samaradorligini oshirishga xizmat qiladi. Bu jarayonda o‘qituvchilar o‘quvchilarni yangi g‘oyalarni ishlab 
chiqishga, ularni tahlil qilishga va jamoaviy ravishda ishlashga undaydi.

Shuningdek, 4K modeli orqali o‘quvchilarning tanqidiy fikrlash qobiliyatlari rivojlanadi. Informatika fanlari, 
dasturlash va algoritmlar kabi murakkab mavzularni o‘rganishda tanqidiy fikrlash qobiliyatini shakllantirish 
o‘quvchilarga dasturlash muammolarini hal qilishda to‘g‘ri yondashuvni tanlashga yordam beradi. Bu ularga o‘z 
bilimlarini amaliyotga tatbiq etishda muhim ahamiyat kasb etadi.

Hamkorlik va kommunikatsiya – 4K modelining yana bir asosiy qismi hisoblanadi. Informatika darslarida 
guruhli ishlar, loyiha asosidagi o‘qitish metodlari yordamida o‘quvchilar o‘zaro fikr almashish va birgalikda ish 
olib borish tajribasini orttiradi. Bu nafaqat jamoaviy muhitda ishlash ko‘nikmalarini rivojlantiradi, balki o‘zaro fikr 
almashish orqali bilimlarni mustahkamlashga ham yordam beradi.

Umuman olganda, 4K modelidan foydalanish informatika darslarini yanada qiziqarli, interaktiv va sama-
rali qiladi. O‘quvchilar uchun bu nafaqat bilimlarni egallash, balki ularni amaliyotga tatbiq etish va real hayot-
dagi muammolarni hal qilishda innovatsion yondashuvlar ishlab chiqish imkoniyatini yaratadi. Shu sababli, 4K 
modelining informatika darslarida qo‘llanilishi ta’lim tizimining zamonaviy talablari va o‘quvchilarning ehtiyoj
lariga javob beruvchi muhim yo‘nalish sifatida qaraladi.

Hozirgi kunda zamon talablaridan biri bu – erkin fikrlash, fikrini erkin bayon qila olish va uni omma yoki 
jamoa oldida bemalol ifodalashdir. Chunki ko‘p hollarda bilamizki, o‘quvchilar orasida o‘z fikrini ham ayta 
olmaydigan, uni ko‘pchilik oldida bayon eta olmaydiganlari ham juda ko‘p. Bunday muammolarni hozirgi kunda 
ko‘plab o‘qituvchilarda ham uchratish mumkin. Mazkur muammoning yechimlaridan biri sifatida 4K modelining 
yo‘nalishlaridan biri – kommunikativlikni olishimiz mumkin. Ya’ni o‘quvchilarga fikrlarini erkin ifodalay olish 
imkoniyatini yaratish zarur.

O‘qituvchi bunday vaziyatda, avvalo, o‘quvchi bilan individual ishlashi lozim. O‘quvchilar bilan darsdan 
so‘ng yakka tartibda suhbat olib borish maqsadga muvofiq bo‘ladi.

4K modelining qo‘llanilishi o‘quvchilarni ijodkorlikka ham yo‘naltiradi. Darslar davomida o‘quvchilarga yangi 
g‘oyalar bilan chiqish, loyiha ishlab chiqish va muammolarni ijodiy yechish imkoniyati beriladi. Bu esa ularning 
kreativ fikrlash qobiliyatlarini oshirib, innovatsion yechimlarni yaratishlariga yordam beradi.

Natijada, 4K modelidan foydalanish informatikani o‘rgatishda zamonaviy pedagogik yondashuvlarni joriy 
etish, o‘quvchilarning ko‘nikmalarini kengaytirish va ta’lim jarayonini qiziqarli qilishga katta imkoniyat yaratadi. 
O‘quvchilarning shaxsiy va professional rivojlanishi uchun zarur bo‘lgan ko‘nikmalarni o‘z ichiga olgan ushbu 
model ta’lim jarayonida innovatsion yondashuvlar va amaliyotlarni birlashtirib, ularning kelajakdagi muvaffaqi-
yatlari uchun mustahkam asos bo‘lib xizmat qiladi.

XULOSA VA TAKLIFLAR 
Shunday qilib, 4K modeli informatika va axborot texnologiyalarini o‘rgatishda muhim vosita sifatida xizmat 

qiladi. Bu esa, o‘z navbatida, o‘quvchilarning qobiliyatlarini yanada rivojlantirishga yordam beradi. 
Informatika va axborot texnologiyalari darslarida 4K modelidan foydalanish o‘quvchilarning ta’lim jarayo

nini yangilash va rivojlantirishga imkoniyat yaratadi. Ushbu modelni yangicha yondashuvlar orqali tatbiq etish 
mumkin.

Interaktiv o‘qitish platformalari. Zamonaviy o‘quvchilar uchun interaktiv o‘qitish platformalari 4K 
modelining barcha jihatlarini ta’minlaydi. Ushbu platformalarda o‘quvchilar o‘zaro raqobatlashish, kreativ 
testlar va muhokamalar o‘tkazish orqali bilimlarini sinovdan o‘tkazish imkoniyatiga ega bo‘ladilar. Bu esa, o‘z 
navbatida, kommunikatsiya va hamkorlik ko‘nikmalarini rivojlantiradi.

Informatika va axborot texnologiyalari darslarida 4K modelidan (Kreativlik, Tanqidiy fikrlash, Hamkorlik, 
Kommunikatsiya) foydalanish o‘quvchilarning ta’lim jarayonini yanada samarali va qiziqarli qilish imkonini 
beradi. Ushbu model o‘quvchilarga muammolarni hal qilishda, ijodiy fikrlashda va jamoaviy ishlashda zarur 
bo‘lgan ko‘nikmalarni rivojlantiradi.

4K modeli, o‘z navbatida, zamonaviy ta’lim tizimining talablariga mos keladi. Bu esa o‘quvchilarni kela-
jakdagi ish muhitida muvaffaqiyatli bo‘lishlari uchun tayyorlaydi. Darslar davomida o‘quvchilar o‘z bilimlarini 
amalda qo‘llash, bir-biridan o‘rganish va o‘z fikrlarini erkin ifoda etish imkoniyatiga ega bo‘ladilar.

Foydalanilgan adabiyotlar ro‘yxati:
1.	 O‘zbekiston Respublikasi Prezidenti (2022). 2022–2026-yillarda O‘zbekiston Respublikasining innovatsion rivojlanish 

strategiyasini tasdiqlash to‘g‘risida PF-165-son Farmon. 6-iyul, Toshkent.
2.	 Xaitboyev, M., & Jo‘rayev, S. (2010). Zamonaviy pedagogik texnologiya asoslari. Toshkent.
3.	 Murodova, D. (2020). Ta’limda 4K modeli: Kritik fikrlash, kreativlik, aloqa va hamkorlik. Toshkent.
4.	 Johnson, L., & Adams Becker, S. (2017). Ta’limda texnologik innovatsiyalar: Yangi metod va ishlab chiqarishlar. 

Horizon Hisoboti.
5.	 O‘rmonova, D. M. (2022). Takrorlash va mustahkamlash darslarini “4K” modeli asosida tashkil etishda kollaborativ 

muhitdan foydalanish usullari. Innovative Development in Educational Activities (IDEA), 2.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

